
Aalisarnermut, Piniarnermut Nunalerinermullu Naalakkersuisoq 

Naalakkersuisoq for Fiskeri , Fangst og Landbrug 
GOVERNMENT OF GREENLAND 

Inatsisartuni ilaasortaq, 
Mikivsuk Thomassen 

§ 37 naapertorlugu apeqquteqaammut nr. 010 Qilalukkanik qernertanik pisas
siisarnermut tunngasumut akissut 

Inatsisartut suleriaasissaanni § 37-mi imm. 1 naapertorlugu apeqqutinik Naalakkersui-
sunut nassiussaqarsimavutit, qi/a/ukkanik qernertanik pisassiisarneq pillugu. 
Apeqqutitit uanga suliassaqarfigisannut akisassanngortinneqarsimapput. 

Akissut 1) 

1) Naa/akkersuisut qi/a/ukkanik qernertanik pisassiisarneq pillugu kattuf
fiit KNAPK. Su/eqatigineqartarnerat qanoq inger/ava? 

Uanga isumaqarpunga KNAPK-Iu suleqatigiinneq ingerlalluartoq. 
Pisassiissutinik aalajangiinissamut tunngatillugu susassaqartunut tamanut Naalakkersui
sut suleqateqarnerat assigiimmik ingerlanneqarpoq. 

Akissut 2) 

2) Naa/akkersuisut iIIoqarfikkartumik pisassiigaagamik pinirtut peqatigiif
fianik KNAPP Qaanaaq su/eqateqartarpat? 

Naalakkersuisut taamatullu Naalakkersuisoqarfik KNAPP Qaanaaq-mut tunngatillugu as
sigiimmik suleqatigeeriaaseqarput, soorlu aamma apeqqut 1-imi akissutigineqartumi at
tuumassuteqartut taaneqarneratuulli. Takuuk aamma apeqqut 1-mut akissut. 

Akissut 3) 

3) Naa/akkersuisut qila/ukkanik qernertanik ukiumut pisassiissutigi
neqartut allanngortariaqartut isumaqarpat? 

Pisassiissutit amerlassusissaat aamma sinaakkutissaat pillugit januaarip aappaani 2020 
Naalakkersuisunit tamakkiisumik aalajangiunneqareerput. Naalakkersuisut taamaasillutik 
ukiuni tulliuttuni pisassiissutissat aalajangernissaannut piginnaatilerpaannga. 
Apeqqummi aqutsiveqarfiit sorliit pineqarnersut takujuminaappoq, taamaattorli pisassiis
sutinik aalajangiiniarnerit tamarmik ilisimatuussutsikkut innersuussinerit kiisalu tusarniaa
nermi akissutit tiguneqarsimasut tunngavigalugit eqqarsaatiginiarneqartarput aamma aa
lajangerneqarlutik. 

2021-mi pisassiissutit nalunaarutigineqareerput taamaasillunga qilalukkanut qernertanut 
tunngatillugu allannguinissamik pilersaaruteqanngilanga. 

4) Naa/akkersuisut qanoq siunissaq eqqarsaatiga/ugu pisassiisarneq 
aaqqissuussiffiginiarpaat? 

Akissut 4) 
Pisassiissutinik aalajangiinermut tunngatillugu Naalakkersuisut aaqqissuusseriaatsip al
lanngortinnissaanut maannamut pilersaaruteqanngillat. Maannakkut sapaatit akunnerini 
S-ni tusarniaanermi periuseq ingerlanneqartartoq Naalakkersuisut tamanut pitsaanerpaa
sutut isumaqarfigaat. Taamaattoq piniakkanut killilersorneqartunut minnerunngitsumik 
qilalukkanut qernertanut tunngatillugu piniartut ilisimasaannik aaqqissuulluakkamik kate r
sinissamut Naalakkersuisut suleqataarusupput. Piniartut ilisimasaannik katersineq pisas
siissutit aalajangerniarnerinut Naalakkersuisunut suli tunngavissaqarnerulluni iluaqutaas
sagaluarpoq. 

Akissut 5) 

5) Naalakkersuisut piniartut siunnersuutaat qilalugarniartarneq pillugu 
qanoq isumaqarfigivaat? 

Naalakkersuisut taamatullu Naalakkersuisoqarfik isumaqarput piniartut ilisimasaat 
pingaartorujussuusut, taamaakkaluartoq ajoraluartumik ullumikkut piniartut ilisimasaat 
uppernarsaatitalersukkamik tunngavilersuutitalinnik soorlu biologit pisarnerattut aaqqis
suulluakkamik allattorneqartanngiliat. lIisimatuussutsikkut innersuussinerit saqqummiun
neqartarput misissuinerit aalajangersimalluinnartut naapertorlugit uppernarsaanerit 
tunaartaralugit, biologinit misissuinermut attuumassuteqanngitsunit uppernassutsimikkut 
misissorneqarsimasut. Assersuutigalugu pisassiissutinut ilisimatuussutsikkut amerlassu
siliinerit qilalugaqatigiit annertussusaata tamakkiisup naatsorsorneqarnerata procent-ita
risinnaavaa. 

Piniartut tusarniaanermi amerlassutsinik kissaateqarnerat piffimmi pineqartumi nammin
neq pisariaqartitaannut tunngassuteqarsinnaavoq takusartakkatik naapertorlugit. Ajoralu
artumik piniartunit iIisimasat uppernarsaasersorlugit allattorneqarnikuunngillat, as
sersuutigalugu ingerlaarfiinut tunngasut, neriniarfiinut tunngasut, piaqqisarnerinut tunnga
sut, qilalugaqatigiikkuutaat isikkuinut tunngasut assigisaaliu. Piniartut allaIlu atuisut qu
larnanngitsumik ilisimasalerujussuupput taamaattoq aaqqissuussamik KNAPK-mit 
imaluunniit peqatigiiffiinit allattorneqarsimanngitsunik, pisassiissutinik anginerusunik qin
nuteqarnermi tunngavissatut atorneqarsinnaasut. Taamaakkaluartoq aalajangiinissaq 
sioqquliugu piniartut kissaataat qinnutaaliu oqimaaqatigiissaarinermut ilanngunneqartar
put. Aalajangiiniarnermi qinnuteqaataat piviusunngorsinnaanersut aammalu qinnuteqaa
taasa piviusunngortinnissaanut tunngavissaqarnersoq nali lersomeqartarpoq. Naalak
kersuisut uumasut pinngortitaassutsiminni inissisimanerat aammalu innuttaasuni 
neqissaqarniarnermut pisariaqartitat eqqarsaatigisariaqartarpaat. Periarfissarititaasut 
taamaatsiliugit tamat kissaatigisaat Naalakkersuisunit naammassineqarsinnaanngillat. 

Qilalukkanut qaqortanut aamma qernertanut tunngatiliugu Aalisarnermut, Piniarnermut 
Nunalerinermullu Naalakkersuisoqarfik kingullermik november 2020-imi ataatsimiinnermi 
piniartut atuisullu ilisimasaannik aaqqissuulluakkamik suliaqartoqartariaqartoq taasaqar
poq kiisalu piniartut biologillu akornanni suleqatigiilluarnerunissamik. Naalakkersuisoqar
fiup piniartut immikkut bilologiliu immikkut suleqatigai. Kinguliermik 2020-mi upernaakkut 
Naalakkersuisoqarfik piniartut biologillu akunnerminni pitsaanerusumik suleqatigiittoqar
nissaanik inassuteqaraluarpoq, ukiorpassuarni KNAP K-p Pinngortitaleriviullu suleqatigi
innissamik isumaqatigiissutaata atuuttup saniatigut. 

Tunumi qilalukkat qernertat pillugit piniartut atuisuliu iIisimasaasa katersorneqarnissaanik 
kissaateqarneq piliugu paasititsinissamut APNN ikiuussinnaanerminik neqeroorsimagalu
arpoq NAMMCO-p ukiumoortumik ataatsimiinnissaanut atatillugu, apeqqut 4-mut akissut 
aamma takujuk. 

6) Qilalukkanik pisassiisarneq pillugu kikkut suleqatigineqartarpat? 

Akissut 6) 
Naalakkersuisut Tunu pillugu NAMMCO-miit aamma Kitaa pillugu Nunatta Canadallu 
akornanni Qilalukkat pillugit Ataatsimoorussamik Kommissionimiit - JCNB-minngaaniit 
inassuteqaatinik tigusaqartarput. Naalakkersuisut biologit inassuteqaataat aamma tusar
niaanermi tusarniakkat akissuteqaataat aallaavigalugit inaarutaasumik aalajangiisarput. 

Aqutsiveqarfinni allannguutit tamarmik, ilaatigut piniakkanut killilersukkanut ukiumoo
rtumik pisassiisarneq ilanngullugit tusarniutigineqaqqaartarput, aalajangiinissaq minner
paamik sapaatit akunnerinik S-nik sioqqullugu tusarniutigineqartarput. 

Tusarniutit susassaqartunut tamanut nassiunneqartarpoq, ukuusut KNAP K, kommuu
ninut tamanut, Kalaallit Nunaata Pinngortitalerivianut, Piniarneq pillugu Siun
nersuisoqatigiinnut, SQAPK-mut kiisalu Pinngortitamut IIisimatusarnermullu Naalak
kersuisoqarfimmut. KNAPK aamma Kommuunit piniartut peqatigiiffiisa taamaalillutillu pi
niartut tusarniutigineqartut assigiinngitsut pillugit ilisimatinneqarnissaat isumannaar
tussaavaa aamma ataatsimoortumik akissuteqarnissamut aaqqissuillutik. IIanngullugu 
tusarniutigineqartut akissutigineqartullu Naalakkersuisut quppersagaanni nassaari
neqarsinnaanngortarput, tassanilu kikkulluunniit akissuteqarnissamut tusarniummullu 
akissuteqarsimasut allataatatuarneqarsinnaanngortarlutik. 

Inussiarnersumik inuulluaqqusillunga 

I 
Jens Imanuelsen 
Aalisarnermut, Piniarnermut Nunalerlnermullu Naalakkersuisoq 

